
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

(৩৪)



তাহার মতন কুসন্তান আর দেখা যায় না। তাই বলি যা হাতে তাঁহারা সন্তোষ থাকেন, এমত কার্য্য সর্ব্বদাই করিবে, এবং তাঁহাদিগের সম খৃষ্টধর্ম্মপরায়ণ হইয়া কালযাপন করিবে, এই বলিয়া তাহার প্রতি স্নেহ ভাবে দৃষ্টিপাত করিয়া কহিলেন, এক্ষণে আমি বিদায় হইলাম, আপনিও গৃহে প্রত্যাগমন করুন, জর্জ্জ তখন পুনরায় অশ্বারোহণ করিয়া আবাসাভিমুখে যাত্রা করিলেন। টম যে পর্য্যন্ত ঘোটকের পদের শব্দ শুনিতে পাইলেন, সে পর্য্যন্ত সেই দিকে নেত্রপাত করিয়া রহিলেন।

দাসগণকে লইয়া বণিকের নদী পার হওন।

 পরিশেষে ক্রীতদাস ব্যবসায়ী পলায়িতা হারিকে ধৃত করণে হতাশ হইয়াছিলেন, তন্নিবন্ধন পাছে টমও পলায়ন করে, সে জন্য তাহার হস্ত দ্বয় রজ্জুতে বন্ধন করত সামান্য শকট আরোহণ করাইয়া অপরাপর ক্রীতদাস সংগ্রহার্থে একটী নগরে উপস্থিত হইলেন। সেই সকল দাসগণের মধ্যে কতকগুলিন অশি শৈশব সন্তান যাহাদিগকে তাহাদিগের মাতার ক্রোড়শূন্য করিয়া আনিয়াছে। আর কতিপয় ব্যক্তিরা তাহাদিগের স্বীয় স্বীয় সহধর্ম্মিণী পরিহার করত নীত হইয়াছে এবং ইহাদিগের মধ্যে কেহ কেহ টমের ন্যায় কৃষ্ণবর্ণ কেহ বা হারি ও তদীয় মাতার

		 এই পাতা শেষ সম্পাদিত হয়েছে ০৭:২৪টার সময়, ২৬ জুন ২০২২ তারিখে।

